
BO‘LAJAK LOGOPEDLARNI 
TAYYORLASHDA PEDAGOGIK 

MAHORATINI RIVOJLANTIRISH 
XUSUSIYATLARI

Shamsiyeva Sevara Yusupovna
Nizomiy nomidagi O‘zMPU “Logopediya” kafedrasi o‘qituvchisi

Annotatsiya: Maqolada bo‘lajak logopedlarni tayyorlashda pedagogik mahoratini rivojlantirish haqida yoritilgan bo‘lib, 
pedagog va psixologlarni olib borgan tadqiqoti va fikrlari bayon qilingan.

Kalit so‘zlar: Nuqson, logoped, xususiyat, nutq buzilishlari.
Abstract: The article describes the development of personal characteristics and pedagogical skills of future speech the
rapists, and the research and opinions of pedagogues and psychologists are described.

Key words: Defect, logped, feature, speech disorders.
Аннотация: В статье описано педагогического мастерства будущих логопедов, описаны исследования и мнения 
педагогов и психологов.

Ключевые слова: Дефект, логопед, характер, тяжелые речевые нарушения.

KIRISH
Hozirgi kunda ta’lim-tarbiyada pedagogik jarayonning mohiyatini his qilmagan, bolaga nisbatan chuqur 

hurmatda bo‘lmagan shaxs shu jarayon samaradorligi va inson kamolotini ta’minlovchi fikrga ega bo‘lmasligi 
xususida ko‘plab fikrlar bildirilgan. Doim bola tarbiyalash nihoyatda murakkab faoliyat jarayoni bo‘lib, juda 
qadimdan ushbu faoliyatga jamiyatning yetuk kishilari jalb etilgan. Yosh avlod tarbiyasi, uning tashkil etish 
mazmuni nafaqat shaxs kamoloti, balki jamiyat taraqqiyotini ham belgilashda muhim ahamiyatga ega ekanligini 
anglatadi. Shu bois biror bir inson pedagoglik kasbini tanladimi, demak, u albatta, pedagog shaxsi va unga 
qo‘yiladigan talablarga ham har tomonlama mos bo‘lishi lozim. 

MAVZUGA OID ADABIYOTLAR RO‘YXATI
Bo‘lajak logoped pedagogik muloqot jarayonining faol ishtirokchisi sifatida o‘zida bir qancha sifatlar egasi 

bo‘lishi kerak. Bo‘lajak logoped eng avvalo, mulohazali, bosiq, vaziyatni to‘g‘ri baholay oladigan, mavjud ziddi-
yatlarni bartaraf etish mahorati bo‘lishi lozim [2].

Bo‘lajak logoped ota-onalar hamda hamkasblari bilan muloqot jarayonida fikrini aniq va to‘la bayon etishi 
va ular bilan munosabat jarayonida bolaning yutuqlari, muvaffaqiyatlarini e’tirof etishi, ulardagi muammolarni 
bartaraf etish va kamachiliklarni yumshatishga ruhiy dalda va ishonch bildirishi kerak [3]. Shuningdek, bo‘lajak 
logoped pedagogik, psixologik va mutaxassislik yo‘nalishlari bo‘yicha maxsus ma’lumotlar, kasbiy tayyorgarlik, 
yuksak axloqiy fazilatlarga ega hamda ta’lim muassasalarida faoliyat olib boruvchi shaxs sanaladi. 

Kichik yosh davrida rivojlanayotgan bola nutqni tushunish uni o‘rab turgan оlam, ijtimoiy muhit va kattalar 
talaffuz qilgan so‘zlarning o‘rtasidagi aloqani o‘rnatish yo‘li orqali rivojlanadi. 

TADQIQOT METODOLOGIYASI
Zamonaviy, bilimli bo‘lajak logoped nutqiy nuqsonga ega bo‘lgan bolaning har tomonlama o‘rganishi, shaxs 

xuxusiyatlaridagi kamchiliklarni bartaraf etish choralarini ko‘ra olishi kerak. Shu bilan birga doim o‘z ustida 
tinimsiz izlanishi va zamonaviy ta’lim texnologiyalarini fanda qo‘llash hamda amaliyotda unumli foydalanish 
uchun o‘qituvchi tomonidan berilgan motivatsiyaning o‘ziga xos xususiyatlarini rivojlantirish hamda samarali 
qo‘llash muhimdir. Hozirgi kunda maxsus psixologik-pedagogik adabiyotlarda, shuningdek me’yoriy hujjatlarda 
logopedning kasbiy faoliyatida rivojlantirish texnologiyalaridan foydalanishning o‘rni kattadir.

TAHLIL VA NATIJALAR
Hozirgi kunda ta’lim-tarbiya jarayonida bo‘lajak logopedlar ta’limning zamonaviy uslublari va ta’lim 

texnologiyalarining samaradorligi, ularning o‘quv jarayonini amaliy jarayonlardagi bilim va ko‘nikmalardan 
foydalanishiga bog‘liq bo‘lib, bu logopedning shaxs xususiyatlarini rivojlantirib va kasbiy mahoratini ta’min-
laydi. Bo‘lajak logopedlar uchun kasbiy tayyorgarlikning texnologik modeli o‘quv jarayonining sifat xususiyatla-
rini ijobiy tomonga o‘zgartirish imkonini beradi. Zamonaviy bo‘lajak logopedlarni o‘qitishda o‘quv faoliyatining 
turli ob’ektlarda maxsus muassasalarda olib borilishi , amaliyotni tashkil qilish ulkan natijalarni beradi. Erta, 
to‘g‘ri diagnostika va nutqiy nuqsonlarni bir-biridan farqlash, korreksion yondoshish turlari va shakllari bo‘yicha 
malaka darajasini aniqlashga, balki ushbu darajani oshirish imkoniyatini isbotlashga va shu bilan kelajakdagi 
kasbiy faoliyatda muvaffaqiyatga erishish uchun potentsial shart-sharoitlarni yaratishga imkon beradi.

Hozirda pedagogik ta’limdagi o‘zgarishlar logopedlarning kasbiy tayyorgarligini o‘zgartirishni talab qiladi. 
Doim jamiyatga bilimli o‘z kasbini sevuchi doimiy izlanishda bo‘lgan zamonaviy mutaxassis kerak va bu kont-
septsiya jamiyatning tubdan yangi ijtimoiy-qiymati va axloqiy-psixologik yo‘nalishlarini, ilm-fan rivojlanishining 
zamonaviy tendentsiyalarini logopedlarni tayyorlash eng avvalo, yuqori professionallik, aql-zakovat, ijtimoiy 
yetuklik va ijodkorlikni uzviy ravishda o‘zida mujassam etgan shaxsni tayyorlash dolzarb bo‘libgina qolmasdan 
bo‘lajak logopedlarni shaxs xususiyatlari va pedagogik mahoratini rivojlantirish texnologiyalarini qo‘llash orqali 
shaxs xususiyatlari va undagi kamchiliklar bartaraf etiladi. 

Tajribali, bilimli, zamonaviy logopedning ijtimoiy ahamiyatga ega xususiyatlari va kasbiy, shaxsiy fazilat-
lari tizimining yetukligi va rivojlanishining ajralmas ko‘rsatkichi individual ijodiy va kasbiy pedagogik faoliyatda 
amalga oshiriladigan individual tuzatish reja- dasturlarini yaratishga tayyor bo‘lishi kerak. Hozirda maxsus 
mutaxassislarni tayyorlash va maxsus ta’limni tashkil qilish, amaliy logopedik mashg‘ulotlarning uzluksizligi, 
texnologik sharoitlarni sifatli yangilash kabi omillar ta’sirida shakllanadigan samarali o‘quv muhitini yaratish 
bilan bog‘liq. 

 Bo‘lajak logopedlarni halol, insonparvarlik, ijodkorlik, shaxs xususiyatlaridan sabrli, qattiyatli, mexribon 
hamda kasbiy mahoratini oshirish va faoliyatga yondoshuv tamoyillari asosida shaxs xususiyatlarini rivojlanti-
rish, shuningdek, oliy pedagogik maktabni o‘tashi muhimdir. Bo‘lajak zamonaviy logopedlarni kasbiy tayyorlash 
bilan bog‘liq holda o‘quv-pedagogik jarayonda shaxsiy-faoliyat, ko‘p sub’ektiv va individual-ijodiy yondashuv
larni ta’kidlash kerakligini ko‘rsatadi va uni amalga oshirish kelajakdagi kasbiy faoliyatni prognoz qilish, shaxs 
va shaxslararo munosabatlarining ustuvorligi muhimdir. Zamonaviy bo‘lajak logopedni kasbiy tayyorlashning 
texnologik modeli o‘qituvchi va talabaning o‘quv va pedagogik jarayondagi roli, vazifalarini aniqlashtirishni o‘z 
ichiga oladi. Ular oliy pedagogika maktabi o‘qituvchisining o‘ziga xos faoliyat turi va ijodiy o‘zini o‘zi anglash 
sharti bo‘gan didaktik boshqaruv tuzilmasida eng samarali amalga oshiriladi.

	 Bo‘lajak zamonaviy logoped faoliyatining o‘ziga xos xususiyati, birinchi navbatda, bolalardagi nutq 
buzilishlarini tuzatishda, ammo zamonaviy logoped o‘qituvchisi turli toifadagi bolalar, shu jumladan turli xil 
buzilishlari bo‘lgan bolalar bilan ishlaydi, bu esa bolalarni o‘qitish zarurligini taqozo etadi. O‘qitishda fanning 
turdosh sohalarida erkin harakat qila oladigan, ilmiy-tadqiqot faoliyatiga qiziqish bildiradigan, kommunikativ, 
malakali va innovatsion texnologiyalarni amaliy faoliyatda qo‘llay oladigan amaliyotchi sifatida qarash mumkin. 
Bo‘lajak logoped nafaqat nutq rivojlanishidagi og‘ishlarga, balki boshqa psixofizik muammolarga, ya’ni ikkila-
mchi nuqsonlarga ega bo‘lgan bolalar bilan shug‘ullanishlari sababli katta bilim va tajribaga ega bo‘lishlarini 
talab etadi. 

XULOSA VA TAKLIFLAR
Logopedning korreksion ta’lim tizimida ishlash faoliyatiga tayyorligi nazariy bilimlarini amaliyotda muvaf-

faqiyatli qo‘llay olishi muhim ahamiyatga ega. Yuqoridagi shaxs sifatlari orqali bo‘lajak logopedlarni kasbiy 
faoliyatga tayyorlash, mahoratli, o‘z kasbini sevuchi va albatta izlanishda davom etish kerakligi ta’kidlanadi. 
Oliy ta’limda bo‘lajak logopedlarni tayyorlashda har taraflama yetuk shaxs sifatlariga ega, bilimli bo‘lishlari 
va albatta zamonaviy bilimlar egasi bo‘lishlari muhim jarayondir. Logoped faoliyatining o‘ziga xos xususiyati, 
birinchi navbatda, bolalardagi nutq buzilishlarini tuzatish hamda zamonaviy logoped o‘qituvchisi turli toifadagi 
bolalar, shu jumladan turli xil buzilishlari bo‘lgan bolalar bilan ishlaydi, bu esa bolalarni o‘qitish zarurligini taqozo 
etadi. 

Logoped nafaqat nutq nuqsonlariga ega bo‘lgan bolalar rivojlanishi, balki boshqa psixik jarayonlardagi 
muammolarga, ya’ni ikkilamchi nuqsonlarga ega bo‘lgan bolalar bilan shug‘ullanishlari sababli katta bilim va 
tajribaga ega bo‘lishlari kerak. Logopedik -korreksion ta’lim tizimida ishlash faoliyatiga tayyorligi nazariy bilim-
larini amaliyotda muvaffaqiyatli qo‘llay olishi muhim ahamiyat kasb etadi.

Yuqoridagi shaxs sifatlari orqali bo‘lajak logopedlarni kasbiy faoliyatga tayyorlash, mahoratli, o‘z kasbini 
sevuchi va albatta izlanishda davom etish kerakligi ta’kidlanadi. Zamonaviy logopedlarni tayyorlashda shaxs 
xususiyatlaridagi kamchiliklarni bartaraf etish hamda insonparvarlik, sabrli, o‘z ustida diom izlanishda har tara-
flama yetuk bilimli bo‘lishlari va albatta zamonaviy bilimlar egasi bo‘lishlari muhim jarayon hisoblanadi. Logop-
edga qo‘yiladigan talablarga to‘liq javob beradigan kasb egasi bo‘lishi lozim.

